
Biðjum fyrir Grindvíkingum
Ofan í eldgos, það fimmta á nokkrum misserum, sem hafði hörmu
legar afleiðingar í för með sér í Grindavík kom einn lélegasti
landsleikur sem íslenskt landslið hefur leikið í handknttleik.
Hrikalegt tap gegn Ungverjum var mikið kjaftshögg fyrir
Íslendinga enda þjóðaríþróttin sem á í hlut. Eins og venjulega
þegar illa gengur eru samfélagsmiðlarnir logandi af skítkasti frá
fólki sem þykist allt vita og allt geta. Undirritaður er eldri en
tvævetra og hefur lengi fylgst með íslenskum landsliðum í
handknattleik hér heima og erlendis. Oft hefur þetta blessaða
landslið okkar komið á óvart, bæði með sætum sigrum og
slæmum tap- leikjum.
Framundan eru fjórir leikir hjá okkar mönnum í Köln þar sem
leikið verður gegn Þýskalandi, Króatíu, Austurríki og Frakk-
landi. Það getur allt gerst og þegar hafa mörg óvænt úrslit litið
dagsins ljós á mótinu. Nægir þar að nefna jafntefli Færeyinga
gegn Norðmönnum og jafntefli Svisslendinga og Frakka. Fram-
undan eru skemmtilegir dagar þar sem það ræðst hvort Ísland
nær að vinna sér inn þátttökurétt á næstu Olympíuleikum sem
fram fara í Prag í sumar.
Hugur allra landsmanna er hjá Grindvíkingum og atburðir
síðustu daga hafa haft í för með sér hræðilegar afleiðingar fyrir
mannlífið í Grindavík. Mikil óheppni var að litla sprungan skildi
opnast rétt í bakgarðinum og eyðilggja þrjú einbýlishús.
Þegar þetta er skrifað stendur yfir mikil barátta við að koma
heitu vatni í hús Grindvíkinga til að koma í veg fyrir frost-
skemmdir innanhúss. Vonandi hefur það tekist.
Framtíðin er afar óljós en eitt er alveg ljóst að allir Íslendingar
vilja og ætla að standa þétt við bakið á Grindvíkingum. Þeir
verða að fá alla þá aðstoð sem möguleg er og yfirvöld munu án
efa gera allt til að koma sem mest til móts við Grindvíkinga.
Það er erfitt að setja sig í spor íbúanna sem hafa mátt ganga í
gegnum margar raunir á liðnum mánuðum og reyndar árum. Eftir
óbærilegar skjálftahrinur hefur röð eldgosa skollið á þetta
friðsæla byggðarlag til mörg hundruð ára.
Við biðjum fyrir Grindvíkingum öllum. Stefán Kristjánsson

Brýnt er að ráðist verði í úrbætur á

aðstöðumálum íþróttafélagsins Fylkis að
því er fram kemur í ályktun íbúaráðs
Árbæjar og Norðlingaholts frá fundi
ráðsins 19. desember sl. Þar kemur fram
að þörf sé á félagsaðstöðuhúsi fyrir félagið
og þá hafi stækkun Fylkissels í
Norðlingaholti setið á hakanum hjá
Reykjavíkurborg í tvö ár.
Borgarráð fjallaði um erindi íbúaráðsins

á fundi sínum 11. janúar sl., en þar kom
fram í bókun fulltrúa Sjálfstæðisflokksins
að vanefndir Reykjavíkurborgar gagnvart
félaginu og íbúum hverfisins væru
ámælisverðar og hefðu orðið til þess að
starfsemi Fylkis væri haldið í lausu lofti.
Íbúar í Árbæjarhverfi hlunnfarnir
Björn Gíslason, formaður Fylkis, segir

íbúa í Árbæ hlunnfarna í aðstöðumálum
og tekur undir áhyggjur íbúaráðsins. „Það
er nú bara þannig að við hjá Fylki höfum
setið eftir þegar kemur að aðstöðumálum
hjá íþróttafélögum í borginni.
Borgaryfirvöld hafa staðið sig í stykkinu í
uppbyggingu íþróttamannvirkja almennt,
en íbúar í Árbæjarhverfi eru hlunnfarnir,“
segir Björn og nefnir að til að mynda hafi
verið vel staðið að uppbyggingunni í
Úlfarsárdal og í Seljahverfi. „Við fögnum
því, en teljum að allir iðkendur íþrótta í
borginni eigi að búa við sambærilega
aðstöðu.“
En um hvað snýst málið?
Íbúaráðið tekur þrjú atriði fyrir í ályktun

sinni. Í fyrsta lagi mun svokallað
félagaðstöðuhús hafa verið teiknað á
horninu við aðalvöll Fylkis, gegnt
líkamsræktarstöðinni World Class.
„Í skýrslu sem unnin var af starfshópi

með aðkomu borgarinnar, ÍBR og Fylkis
árið 2019 var umfjöllun um
félagsaðstöðuhús við Fylkisveg sem hýsa

ætti almenna aðstöðu Fylkis svo sem
félagsheimili Fylkis, aðstöðu fyrir
starfsfólk og búningsaðstöðu. Hús þetta
hefur raunar þegar verið hannað,“ segir í
ályktuninni, en t.d. hafa vaknað
hugmyndir um að nýta húsið einnig sem
menningarhús með aðstöðu fyrir bókasafn

o.fl.
Þá er í ályktuninni fjallað um sölu

svokallaðra Hraunbæjarlóða við
Bæjarháls, en þar hafa nú risið íbúðarhús
eins og hverfisbúar þekkja. Fylkir mun
hafa gefið þessar lóðir eftir með sérstöku
samkomulagi við borgarstjóra árið 2017.
„Uppgjöri þessa samnings hefur enn ekki
verið lokið þrátt fyrir ítrekaðar óskir Fylkis
þar um og það hefur tafið fyrir
nauðsynlegum framkvæmdum Fylkis til
að bæta aðstöðu iðkenda félagsins.
Viðræður við borgina um þessi mál hafa
legið niðri í nokkurn tíma, án þess að það
standi upp á Fylki, en borgin hefur nú

boðið upp á viðræður að nýju, að ósk
Fylkis,“ segir Björn, en í samningnum
kom fram að Fylkir skyldi fá 20% af sölu
þeirra lóða sem væri umfram
söluverðmæti 400 milljóna króna.
Börn íÁrbæogNorðlingaholti búi við

sambærilegar aðstæður og önnur börn
„Í Norðlingaholti rekur Fylkir eina

öflugustu fimleikadeild landsins auk
karatedeildar, rafíþróttadeildar og
líkamsræktarstarfs fyrir eldra fólk.
Hugmyndir hafa verið uppi um að bjóða
upp á hópfimleika fyrir iðkendur
deildarinnar og bæta aðstöðuna í húsinu að
öðru leyti, en það er ekki mögulegt nema
til komi stækkun hússins. Þessi
framkvæmd hefur verið á forgangslista
um byggingu íþróttamannvirkja í borginni
síðan árið 2021, en samtalið við borgina
um þetta mál hefur gengið hægt,“ segir
Björn og bætir því við að Fylkir hafi á
sínum tíma mætt borginni á erfiðum
tímum með því að flytja starfsemi sína í
húsið í stað þess að óska eftir sérhönnuðu
fimleikahúsi. Húsið sem um ræðir var
áður byggingavöruverslunin MEST.
„Stóra málið í þessu fyrir okkur er að

börn og ungmenni í Árbæ búi við sömu
aðstæður og íþróttaiðkendur í öðrum
hverfum. Það er komið að Árbæ,“ segir
Björn sem kveðst hafa áhyggjur af framtíð
Fylkis í Árbæjarhverfi.
„Það liggur fyrir ákvörðun borgarráðs

um að nýtt hverfi á Höfða verði
félagssvæði Þróttar og Ármanns, en Fylkir
sóttist á sínum tíma eftir því að þjónusta
hverfið. Þetta er áskorun fyrir Fylki því að
íbúafjöldi á félagssvæðinu í Árbæ er
töluvert minni en í öðrum hverfum
borgarinnar og stækkunarmöguleikar
hverfisins eru takmarkaðir úr öllum áttum.
Við höfum miklar áhyggjur af þessu,“
segir Björn.

„Það erkomið að Árbæ“
- meirihlutinn í Reykjavík hlunnfer íbúa í Árbæjarhverfi

Björn Gíslason er borgarfulltrúi
Sjálfstæðisflokksins.

Fréttir
2

Rúmlega. 200 íbúðir hafa verð byggðar á fyrrum æfingasvæði Fylkis við Hraunbæ. Mikil óánægja er með vanefndir
borgarinnar á samningi sem borgarstjóri gerði við Fylki 2017.

Tillögu um stækkun
Fylkissels vísað frá

Meirihluti borgarráðs hefur vísað frá
tillögu borgarfulltrúa Sjálfstæðis-
flokksins um að ráðist verði í stækkun
Fylkissels, fimleikahúss Fylkis í
Norðlingaholti ekki síðar en á næsta
ári. Samkvæmt tillögunni áttu
byggingarframkvæmdir að hefjast ekki
síðar en á árinu 2025 og vera lokið árið
2026.
Tillaga sjálfstæðismanna var tekin til

afgreiðslu á síðasta fundi borgarráðs
fyrir jól, 21. desember sl. Tillögunni
var vísað frá með fjórum atkvæðum
meirihlutans, þ.e. Samfylkingar,
Framsóknarflokks, Pírata og
Viðreisnar.
Kjartan Magnússon, borgarfulltrúi

og flutningsmaður tillögunnar, segir
leitt að meirihluti borgarstjórnar skuli
fella tillöguna og þannig ganga gegn
skýrri og samþykktri stefnu
borgarinnar um forgangsröðun
íþróttamannvirkja. ,,Stækkun
fimleikahúss Fylkis var sett í fyrsta sæti
varðandi forgangsröðun við
uppbyggingu íþróttamannvirkja í
Reykjavík fyrir nokkrum árum.
Sérstakur stýrihópur fór yfir
uppbyggingarþarfir íþróttafélaganna og
í skilabréfi hópsins var stækkun

fimleikahússins raðað efst af átján
verkefnum. Þessi forgangsröðun
hópsins var samþykkt af borgarráði 3.
september 2020 og er enn í fullu gildi.
Ekkert bólar þó á þessari framkvæmd
en aðrar framkvæmdir, neðar á
listanum, hafa hins vegar hlotið
brautargengi hjá borginni,“ segir

Kjartan.
Mikil þörf er fyrir stækkun

fimleikahúss Fylkis enda mikil ásókn í
þær íþróttagreinar, sem þar eru
stundaðar, þ.e. fimleikar, parkour,
karate og rafíþróttir, auk vaxandi
íþróttastarfsemi eldri borgara. Fylkissel
er gott æfingahúsnæði en hentar ekki til
mótshalds og hefur því lengi verið
kallað eftir stækkun hússins með
byggingu viðbótarsalar.
Stækkun fimleikahúss Fylkis mun

efla vinsælar íþróttagreinar í eystri
hverfum borgarinnar og stuðla að
fjölgun iðkenda í barna- og
unglingastarfi þar, að því er segir í
rökstuðningi með tillögu Kjartans.
Aðstöðumál Fylkis hafa einnig verið

til umræðu í íbúaráði Árbæjar og
Norðlingaholts að undanförnu. Á
síðasta fundi fyrir jól ályktaði ráðið að
brýnt væri að ráðast í úrbætur á
aðstöðumálum Fylkis. Var bent á að
viðræður um stækkun Fylkissels hefðu
staðið yfir í tvö ár en án niðurstöðu.
Telur íbúaráðið mikilvægt að lögð verði
fram raunhæf áætlun um áframhald
verkefnisins þannig að ljúka megi því
sem fyrst.

Meirihluti borgarráðs Reykjavíkur vísði frá tillögu um að ráðist yrði í stækkun fimleikahúss Fylkis á næsta ári.

Kjartan Magnússon er
borgarfulltrúi Sjálfstæðisflokks.

- eftir Kjartan Magnússon borgarfulltrúa Sjálfstæðisflokks

VIÐ ÞJÓNUM ALLAN SÓLARHRINGINN

Útfararþjónusta
í yfir 70 ár

VIÐ TÖKUM VEL
Á MÓTI ÞÉR
Í NÝJU OG GLÆSILEGU HÚSNÆÐI,

URÐARHVARFI 8 KÓPAVOGI!

Urðarhvarf 8 B, 6. hæð, 206 Kópavogur

Aðstöðuhúsið er fullhannað en ekkert hefur gerst í aðstöðumálum Fylkis síðustu tvö árin.

Stækkun fimleikahússins er brýn en ekkert miðar með framkvæmdir.

Íbúaráð Árbæjar og Norðlingaholts 19. desember 2023:

Harðorð álytun um úrbætur
í aðstöðumálum Fylkis

Íbúaráð Árbæjar og Norðlingaholts
ályktaði nýverið um úrbætur í
aðstöðumálum Fylkis.

Ályktun ráðsins og greinargerð fer
hér á eftir:

Brýnt er að ráðist verði í úrbætur á
aðstöðumálum íþróttafélagsins Fylkis.
Starfsemi félagsins er ekki aðeins
nauðsynlegur þáttur samfélagsins í
Árbæ, heldur lýðheilsumál sem hefur
áhrif á efnahag og samfélag borg-
arinnar til lengri tíma. Í því sambandi
leggur íbúaráð Árbæjar og Norðlinga-
holts áherslu á þrjá meginþætti.

1. Fylkir þarf að eignast félags-
aðstöðuhús sem fellur vel að þörfum
félagsins sem einnig gæti samnýst sem
menningarhús. 2. Með samkomulagi
Reykjavíkurborgar og Fylkis frá 2017,
gaf Fylkir eftir afnot af svokölluðum
Hraunbæjarlóðum með ákveðnum
skilyrðum. Íbúaráð Árbæjar og Norðl-
ingaholts telur brýnt að Fylkir og
Reykjavíkurborg hefji þegar formlegt
samtal um stöðu samningsins og með
hvaða hætti ljúka beri uppgjöri hans. 3.
Í Fylkisseli í Norðlingaholti er
starfsemi fimleika-, karate- og raf-
íþróttadeildar auk vaxandi íþróttastarfs
eldra fólks í Árbæ. Viðræður og
undirbúningur um stækk-un Fylkissels
hafa verið í gangi í tvö ár en niðurstaða
liggur ekki fyrir. Íbúaráð Árbæjar og
Norðlingaholts telur mikilvægt að
leggja fram raunhæfa áætlun um

áframhald verkefnisins þannig að ljúka
megi því sem fyrst. Óskar íbúaráð
Árbæjar og Norðlingaholts eftir að
borgarráð taki framangreind mál til
skoðunar á viðeigandi vettvangi.

Greinargerð:
Íbúaráð Árbæjar og Norðlingaholts

hefur í langan tíma verið meðvitað um
vandamál tengd aðstöðu Íþrótta-
félagsins Fylkis. Eftir fund ráðsins
þann 12. desember sl. með forsvars-
mönnum liggja fyrir þrír meginþættir
sem brýnt er að komist á rekspöl.

1. Félagsaðstöðuhús
Í skýrslu sem unnin var af starfshópi

með aðkomu borgarinnar, ÍBR og
Fylkis árið 2019 var umfjöllum um
félagsaðstöðuhús við Fylkisveg sem
hýsa ætti almenna aðstöðu Fylkis svo
sem félagsheimili, aðstöðu fyrir
starfsfólk og búningsaðstöðu. Hús þetta
hefur raunar þegar verið hannað. Í
tengslum við hönnun hússins hefur
sérstaklega verið skoðað hvernig það
gæti samnýst sem menningarhús í
Árbænum með aðstöðu fyrir bókasafn
ofl. Íbúaráð telur að þetta hús falli vel
að brýnni þörf hverfisins fyrir
félagsauðshús af svipuðum toga og
önnur hverfi borgarinnar hafa eignast á
undanförnum árum.

2. Lóðir við Hraunbæ
Íbúðahús hafa risið á svokölluðum

Hraunbæjarlóðum en Fylkir gaf eftir
afnot af lóðunum fyrir starfsemi sína
með sérstöku samkomulagi við
borgarstjóra árið 2017. Í samkomu-
laginu var gert ráð fyrir að Fylkir fengi
fjármuni til byggingar aðalknatt-
spyrnuvallar félagsins auk þess átti
Fylkir að fá 20% af sölu lóða sem væri
umfram söluverðmæti 400 milljóna og
væri umfram framkvæmda-kostnað til
annarra uppbyggingar á aðstöðu
félagsins.

Íbúaráð telur brýnt að Fylkir og
Reykjavíkurborg hefji þegar formlegt
samtal um stöðu samningsins og með
hvaða hætti ljúka beri uppgjöri hans.

3. Stækkun Fylkissels
Í Fylkisseli í Norðlingaholti er

starfsemi fimleika-, karate- og
rafíþróttadeildar auk vaxandi íþrótta-
starfs eldra fólks í Árbæ. Fyrir um
tveimur árum var af hálfu Reykjavík-
urborgar og Fylkis samþykkt að flýta
stækkun Fylkissels. Viðræður og
undirbúningur hafa verið í gangi en
niðurstaða liggur ekki fyrir. Íbúaráð
telur mikilvægt að leggja fram
raunhæfa áætlun um áframhald verk-
efnisins þannig að ljúka megi því sem
fyrst.

Framkvæmdin hefur verið í forgangi
lista um byggingu íþróttamannvirkja
síðan 2021.

Uppskriftir okkar koma frá
listakokkinum Kristjönu Steingríms-
dóttur (Jana.is).

Jana verslar fiskinn sinn í Hafinu
og þar er alltaf svo frábært úrval af
ferskasta fiskinum, einnig bjóða þeir
upp á svo mikið og girnilegt úrval af
tilbúnum réttum. Hver öðrum betri.

,,Ég finn það vel hvað það gerir
fjölskyldunni minni gott að borða oft
fisk og við Íslendingar erum svo
heppnir að hafa kost á svona miklu
úrvali af ferskum og góðum fiski. Þar
sem við fjölskyldan höfum búið
erlendis í um 18 ár erum við extra
þakklát fyrir Íílenska fiskinn og
kunnum svo mikið að meta hann,”

segir Jana og bætir við: ,,Ég hvet sem
flesta að bæta meiri fiski inn í
matarræði sitt og prófa sig áfram með
allskonar útgáfur.”

Og við hvetjum lesendur til að
prófa þessa uppskrift:

700 gr. ferskir þorskhnakkar frá
fiskversluninni Hafinu.
Graskers og basil pestó:

½ bolli graskersfræ.
1 box basil (20 gr.).
½ box steinselja (10 gr.).
1 hvítlauksrif, afhýtt.
½ sítróna, safinn.

Smá salt og pipar.
250 ml. eða um 1 bolli, ólífuolía.
4 msk. rifinn parmesan ostur (má

sleppa).
Blandið öllu nema olíunni og

parmesan ostinum saman í mat-
vinnsluvél eða með töfrasprota. Hell-
ið svo smá saman olíunni út í blönd-
una og blandið rólega saman. Hrærið
svo að lokum parmesan ostinn út í
með skeið, ef þið ætlið að nota, gerir

alveg extra ljúft pesto.
Hitið ofninn í 180 gráður.
Setjið þorskhnakkana í eldfast mót.
Dreifið úr hluta af graskers og basil

pestóinu yfir þorskinn.
Saltið og piprið og kreistið smá af

ferskri sítrónu yfir.
Bakið inn í ofni í um 18 mínútur.
Berið fram með fersku salati,

bökuðu grænmeti og jafnvel
kartöflum eða hrísgrjónum og svo

restinni af pestóinu til að toppa allt
saman.

Mjög auðveldur og bragðgóður
fiskréttur sem þú munt vilja gera aftur
og aftur.

Verði ykkur að góðu.
Kristjana Steingrímsdóttir (Jana)
jana.is -www.instagram.com/janast- Gæðin skipta máli -

Þorskhnakkinn með graskeri og basil pestó er sérlega auðveldur og bragðgóður réttur.

- frábær réttur sem vert er að prófa

Þorskhnakkar
með graskeri
og basil pestó

Gufuneskirkjugarður
– er fyrir þig

Gufuneskirkjugarður er einn stærsti
kirkjugarður landsins en hann er um 30
hektarar að stærð. Nafnið tekur
garðurinn af Gufunesinu þrátt fyrir að
vera staðsettur í miðjum
Grafarvoginum sem skýrist væntanlega
af því að þegar garðurinn var vígður
árið 1980 var Grafarvogurinn ekki til
sem hverfi. Kirkjugarðar eru fyrir alla,
hvar í trú- eða lífskoðunarfélagi það er.
Það sem einkennir þennan kirkjugarð
umfram aðra garða er að þar eru
grafreitir sem eru hannaðir fyrir mörg
trúfélög. Í garðinum eru t.d. sérstakir
grafreitir fyrir þá sem eru búddatrúar,
ásatrúar, íslamtrúar auk kristinnar trúar.
Auk þess sem í garðinum er óvígður
reitur fyrir þá sem standa utan
trúfélaga. Fyrsta manneskjan sem

jarðsett var í Gufuneskirkjugarði var
Kristín Einarsdóttir og er hún því
vökukona garðsins.
Kirkjugarðurinn er opinn fyrir alla
Við hjá Kirkjugörðum Reykjavíkur

höfum undanfarið ár unnið að nýrri
stefnu fyrir garðana þar sem við höfum
lagt fram framtíðarsýn og stefnu. Við
munum á næstu mánuðum kynna
ákveðnar nýjungar í grafreitum. Nýr
garður við Úlfarsfell gefur mikil
tækifæri til þess. Til að mynda að
merkja grafreiti með QR kóðum,
minningarveggi og skógar- og
fjölskyldugrafreiti svo eitthvað sé
nefnt. Í grunninn viljum við að
garðarnir séu hluti af því nærumhverfi
og þeim hverfum sem þeir eru staðsettir

í en á sama tíma sé þar kyrrð og
kærleikur fyrir þá sem vitja ástvina
sinna. Við teljum að garðarnir hafi stórt
hlutverk við að varðveita menningararf
og þar séu allir velkomnir óháð stöðu,
trú eða hverju því sem aðgreinir okkur.

Garðurinn er ekki síður fyrir þá sem
eru lifandi. Því vil ég bjóða íbúa og
nágranna okkar í Grafarvogi og
velkomna í garðinn sinn til göngutúra
eða skoða leiði og um leið njóta fallegs
umhverfis og þeirrar kyrrðar sem þar
ríkir. Hægt er nálgast frekari
upplýsingar um Gufuneskirkjugarð á
vef Kirkjugarða Reykjavíkur,
kirkjugardar.is

Ingvar Stefánsson
Framkvæmdastjóri

KirkjugarðarReykjavíkurprófastdæma

Séð yfir hluta kirkjugarðsins í Gufunesi.

Árbæjarblaðið
Ritstjórn og auglýsingar

Sími 698-2844 / 699-1322

Lyfjaval rekur nú fjögur bílaapótek og
það fimmta verður opnað á Miklubraut á
næstu dögum.Elsta bílaapótekið var opnað
í Hæðasmára árið 2005 og fólk er því farið
að þekkja þessa tegund þjónustu. Lyfjaval
Vesturlandsvegi var opnað 2020, Lyfjaval

Suðurfelli í september 2022, Lyfjaval
Reykjanesi í febrúar 2023 og svo verður
Lyfjaval Miklubraut opnað á næstu
dögum.
Öll bjóða þessi apótek upp á hefðbundið

úrval af lyfseðilsskyldum lyfjum og allt
það helsta af lausasölulyfjum. Að auki er
úrval vítamína, bætiefna, hjúkrunarvara og
annarrar apóteksvöru. Til viðbótar við
bílaapótekin rekur Lyfjaval apótek í
Glæsibæ og Urðarhvarfi. Þar er vöruúrval
meira en í minni apótekunum.
Á lyfjaval.is getur fólk pantað lyf og

aðrar vörur og valið um að sækja í eitthvert
apótekanna eða fá sent heim.
Meira næði í lúgunum
Svanur Valgeirsson, framkvæmda-stjóri

Lyfjavals, segist þakklátur fyrir þær
viðtökur sem Lyfjaval hafi fengið,
sérstaklega hversu vel viðskiptavinirnir
virðist kunna að meta apótek sem bjóði
langan opnunartíma og afgreiðslu í
gegnum bílalúgur. Það hafi sýnt sig að
viðskiptavinirnir kunni vel að meta að
þurfa ekki að fara út úr bílnum.
,,Bílalúgurnar eru klárlega okkar

sérstaða og það er gaman að finna hvað
fólki finnst þetta þægilegt. Við finnum að
viðskiptavinir okkar kunna vel að meta að
í lúgunum er meira næði en stundum inni í
apótekunum og biðin eftir afgreiðslu er
einfaldlega styttri þegar þú situr í bílnum.
Það er svo auðvitaðmjögþægilegt aðþurfa
ekki að fara úr bílnum, hvort sem þú ert
með sofandi barn í bílnum, átt erfitt með
gang eftir aðgerðir eða af öðrum ástæðum,
nú eða bara vegna þess að þú vilt sitja í

hlýjunni meðan þú bíður eftir afgreiðslu.
Við finnum að fólk kann að meta þessa
þjónustu og því erum við full tilhlökkunar
að opna enn fleiri apótek af þessu tagi.“
Opið allan sólarhringinn
Svanur segist líka stoltur að geta sagst

reka eina apótekið á landinu sem opið er
allan sólarhringinn. Lyfjaval í Hæðasmára
hefur nú verið opið allan sólarhringinn í
tæpt ár og alveg ljóst að þörfin fyrir þessa
þjónustu er til staðar.
,,Fólk þarf á lyfjumaðhalda jafnt á nóttu

semdegi og við erum til staðar fyrir þá sem
eru á ferðinni á nóttunni eða ef upp koma
veikindi þegar aðrir eru með lokað,“ segir
Svanur.
Aðspurður hvort opnunartími sé ekki

orðinn of langur segir Svanur að vissulega
væri þægilegt og ódýrara að vera með
minna opið en það henti ekki öllum að
koma í apótek milli 9 og 18 virka daga.
,,Við finnum þörfina fyrir löngum

opnunartíma og þess vegna er bara alltaf
opið í Hæðasmára og Lyfjaval á
Vesturlandsvegi er líka opið alla daga, frá 9
til 22. Viðskiptvinurinn þarf á löngum
opnunartíma að halda og þá bara sinnum
við þeirri þörf með gleði,“ segir Svanur
Valgeirsson.
Apótek Lyfjavals eru nú sex talsins,

fjögur bílaapótek, í Hæðasmára, við
Vesturlandsveg, í Suðurfelli og við
Aðaltorg íReykjanesbæ,ogaðauki eru svo
apótek í Glæsibæ og Urðarhvarfi. Fimmta
bílaapótekið verður síðan opnað á
Miklubraut á næstu dögum eða vikum.

ÁrbæjarblaðiðFréttir
12

Endurvinnslumóttakan
er opin alla daga hjá
skátunum í Hraunbæ
Móttaka Endurvinnslunnar er opin alla daga vikunnar.

Við tökum vel á móti þér.
Grænir skátar styðja við ungmennastarf í samfélaginu.

Munið eftir nýja endurvinnsluappinu

Opnunartíminn okkar er:

Greiddar e
ru 20 kr.

fyrir eini
nguna

Endurvinnslumóttakan Hraunbæ 123 . 110 Reykjavík

Vikrir dagar kl. 9-18
Helgar kl. 12-16:30

Fimmta bílaapótek Lyfja-
vals opnað á næstu dögum

Lyfjval á Vesturlandsvegi er með fjórar bílalúgur og er opið frá 9 til 22 alla daga.

Bílaapótekið Hæðasmára er nú opið allan sólarhringinn. Því miður finn ég
ekki mynd með 24/7 skiltunum ofan á þakinu.

Apóteki Suðurnesja var lokað á Hringbraut og Lyfjval opnaði nýtt bílaapótek
á Aðaltorgi í Reykjanesbæ í byrjun árs 2023. Apótekið er opið frá 9 til 21 alla
daga vikunnar.



Árbæjarblaðið er lesið
á hverju heimili

Mest lesni fjölmiðillinn
í Árbæjarhverfinu?

Auglýsingar í Árbæjar-
blaðinu skila árangri

698-2844

Aðalfundir húsfélaga og
rekstrarfélaga sem eru í þjónustu hjá
Eignaumsjón hófust í byrjun janúar og
haldnir verða að jafnaði 40-50 á viku
fram að páskum í lok mars. Alls eru
um 700 aðalfundi á döfinni hjá
fyrirtækinu til apríloka auk að minnsta
kosti 60 húsfunda.

Það er búið að vera í mörg horna að
líta undanfarna mánuði hjá starfsfólki
Eignaumsjónar vegna undirbúnings
aðalfundatímans, ekki síst hjá
fundarteyminu sem er skipað þeim
Gunnþóri Steinari Jónssyni,
forstöðumanni þjónustusviðs, Höllu
Mjöll Stefánsdóttur ráðgjafa, Sigríði
Guðmundsdóttur þjónustufulltrúa og
Þór Gíslasyni ráðgjafa. Um 30
fundarstjórar, bæði starfsfólk
Eingaumsjónar og verktakar, sinna
fundarstjórn á aðalfundunum, sem
verða flestir haldnir í fundarsölum
Eignaumsjónar að Suðurlandsbraut 30,
en einnig í fundarsölum úti í bæ eða í
aðstöðu sem viðkomandi húsfélög
leggja til.

Rafræn boðun funda öruggust
„Það er alltaf áskorun að púsla

saman fundaplani fyrir alla þessa
aðalfundi og skipuleggja dagskrána, í
samstarfi við formenn og stjórnir
viðkomandi félaga,“ segir Þór og bætir
við að mikið sé lagt upp úr réttri boðun
aðalfunda, til að trygga að fundirnir
verði löglegir og þar með bindandi
fyrir viðkomandi hús- og rekstrarfélög.
Boða skal til aðalfunda með minnst
átta og mest 20 daga fyrirvara, með
sannanlegum hætti þar sem tilgreindur
er bæði fundartími, fundarstaður og
dagskrá.

„Við leggjum áherslu á rafræna
boðun aðalfunda hjá okkur, bæði til að
tryggja að fundarboðin skili sér
örugglega til viðkomandi og til að
draga úr pappírsnotkun,“ segir Þór.

Málefni aðalfunda
Á aðalfundi skal fyrst og fremst

ræða um innri málefni félagsins;
afgreiða ársreikning og kostnaðar- og
húsgjaldaáætlanir, kjósa félaginu stjórn
og taka ákvarðanir um næstu áfanga í
starfsemi viðkomandi félags. Þór
minnir jafnframt á að vilji eigendur að
tiltekin mál verði tekin til umfjöllunar
á aðalfundi húsfélags þurfi
viðkomandi að koma skriflegri ósk þar

um til stjórnar með góðum fyrirvara,
svo hægt sé að geta umræddra mála í
fundarboði.

„Við leggjum líka áherslu á að
stjórnir og formenn fari vel yfir
dagskrá aðalfunda og þau mál sem
ræða þarf, s.s. viðhald og
framkvæmdir, svo ákvarðanataka verði
markviss og skýr. Þá skiptir sköpum
fyrir löglega boðun funda að stjórnir
hengi upp fundarboð í sameign og setji
í póstkassa ef þarf. Við í fundateyminu
sjáum svo um að senda fundarboð
rafrænt til allra sem hafa skráð sig í
Húsbókina og gefið þar upp netfang.
Einnig sendum við í bréfpósti
fundarboð til eigenda sem skráðir eru

til heimilis utan viðkomandi
húsfélags,“ bætir Þór við.

Aðalfundargögn aðgengileg
í Húsbókinni
„Tímanlega fyrir aðalfund geta

eigendur í húsfélögum hjá okkur
nálgast sín fundargögn í Húsbókinni.
Þar verður ársreikningur fyrir árið
2023 aðgengilegur sem og kostnaðar-

og húsgjaldaáætlun fyrir árið 2024,
ásamt fundarboði og öðrum gögnum
sem leggja á fyrir fundinn,“ segir Þór
og bætir við að ýmsar aðrar
upplýsingar tengdar viðkomandi
húsfélagi séu einnig aðgengilegar
þar.Þar á meðal eru eldri ársreikningar
og aðalfundargögn húsfélaga sem hafa
verið í þjónustu til lengri tíma hjá
Eignaumsjón.

Á áttunda
hundarað hús-
og aðalfundir

- á dagskrá hjá Eignaumsjón í vor

Ámyndinni eru frá vinstri: Þór Gíslason, Sigríður Guðmundsdóttir og Gunnþór Steinar Jónsson, sem eru í fundarteymi
Eignaumsjónar ásamt Höllu Mjöll Stefánsdóttur.

Félagsstarf fullorðinna

Félagsmiðstöðin
Hraunbæ 105
Sími 411-2730

ÞÚ GETUR BÓKAÐ BRAUT Á
KEILUHOLLIN.IS OG Í SÍMA 5 11 53 00

AÐ KEILAN Á
UPPRUNA SINN
3200 FYRIR KRIST.

VISSIR ÞÚ?

Fjáröflunarleikur 2008
Laugardaginn 27.september 2008 fór fram skemmtilegasti leikur ársins á Fylkisvelli. Þetta var fjáröflunarleikur fyrir
mfl. kvenna félagsins. Á myndinni sjáum við athyglisvert kapplið sem lék gegn stelpunum í meistaraflokki en óumdeilt
er að Ólafur Stígsson og Kristinn Tómasson bera þar ægishjálm yfir aðra leikmenn.
Mynd: Katrín Jónína Björgvinsdóttir KGG

roÞ lbaarrr ttóól

siðmgslaéfog
Verður hal

Hefðbundinn þorramatur og ske

Harðvarinnöst
dið föstudaginn 9.

emmtun Nánari da

5aunbæ 10r
febrúar

gsskrá og verð auglýst síðar íHefðbundinn
félagsm

n þorramatur og ske
iðstöðinni og á Face

emmtun. Nánari da
ebook síðu: Félagsm

gsskrá og verð auglýst síðar í
miðstöðin Hraunbæ 105

